
Privilèges accordés aux bienfaiteurs de l'hôpital d'Avenches

Le texte suivant se trouve sur une feuille de papier intercalée
dans un missel du XI XIIme siècle, conservé à la Bibliothèque de la

ville de Berne (B6o). L'écriture paraît du XIVme siècle. Au verso
l'on a transcrit, en caractères différents et plus soignés, la formule

pour la bénédiction, de l'eau. M. Besson.

Hec sunt beneficia et indulgencie concesse omnibus bencfactoribus
hospitalis beate Marie virginis de Adventhica, in quo multa miracula fiunt
per gratiam gloriose virginis Marie et ibi fundatur quedam capella in honore
beate Marie que non poterit edificari nec eciam perfici nisi de climosinis
christifidelium intervenientibus. Et xxmi tam cardinales quam archiepiscopi
et episcopi, quilibet ipsorum xl dies de iniunctis sibi penitentiis in [an] no
relaxât bencfactoribus. Item in quatuor festivitatibus gloriose virginis
Marie, dcdicationis capelle dicti hospitalis et in aliis festis infrascriptis.
scilicet, Nativitatis Domini, Circumcisionis. Epiphanie, Parasceve, Resur-
rectionis. Ascensionis, Penthccostes, Trinitatis, Corporis Christi, Inventions

et Exaltacionis sancte Crucis, sancti Michaelis, Nativitatis et Dccol-
lationis sancti Johannis Baptiste, Petri et Pauli, et omnium Apostolorum
et Evangelistarum. sanctorum Stephani, Laurcncii, Vincencii. Georgii,
Martini, quatuor sanctorum Doctorum, sanctarum Marie Magdalene, Katharine,

Margarite, Lucie, Agate, Agnetis, xi milium Virginum, et comme-
morationis omnium sanctorum et animarum. et per octavam dictarum
festivitatum. octavam habencium. singulisque diebus dominicis, in quolibet
festo predicto et octava. omnibus bencfactoribus dicti hospitalis et capelle
xxiin quadragenas de iniunctis sibi penitentiis in Domino misericorditer
relaxant. In quo hospitali vu opera misericordie fiunt : pauperes infirmi
relevantur, orphani nutriuntur, muliercs in partu relevantur, nudi ves-
tiuntur, peregrini et alienigene humiliter recipiuntur, qui non habet vitum

victum) semel in nocte sibi datur, et mortui ad expensas dicti hospitalis
sepeliuntur. Et divinum officium pro benefactoribus cothidie celcbratur.
Item dictis benefactoribus peccata oblita et venalia veniala), liquida
iuramenta de quibus proximus non leditur, vota secreta quecumque fiunt.
si ad ea redicrint, offensa parentum sine manu iniectione. et penitentic
per impotentiam et oblivionem non facte sibi in Domino misericorditer
relaxantur. Per usuram et rapinam male acquisita nisi sciatur cui red-
dantur, si mittuntur ibidem de ipsis congrue elemosine, ipsi mali acqui-
sitores sunt penitus absoluti. Si qui vero sacerdotes clerici hoc negotium
bene et fideliter procuraverint, si quid in divinis officiis per negligenciam
et oblivionem obmiserint sunt penitus absoluti. Et benefactores dicti
hospitalis sunt participes et consortes in omnibus et singulis bonis que
fiunt et fient in diocesibus lausannensi et basiliensi.

